
ХРОНІКА ВЫЗВАЛЕННЯ ВІЦЕБСКАЙ ВОБЛАСЦІ 

 

Бягомльскі раён 

 

За гады Вялікай Айчыннай вайны ў Бягомлі і Бягомльскім раёне было знішчана 3300 чалавек. 

На тэрыторыі раёна дзейнічалі падпольныя райкамы КП(б)Б і ЛКСМБ, Бягомльскае 

антыфашысцкае падполле, барацьбу з акупантамі вялі партызанскія брыгады «Жалязняк», 

М. М. Нікіціна, «Дзядзькі Колі», 1-я Антыфашысцкая партызанская брыгыда, атрады «Рамана», 

«Баявы» і І. М. Кудзіна. 

У снежні 1942 г. брыгада «Жалязняк» вызваліла г. п. Бягомль. Да пачатку 1943 г. увесь 

Бягомльскі раён быў ачышчаны ад акупантаў. На поўначы Мінскай вобласці ўтварылася Барысаўска-

Бягомльская партызанская зона. Дзякуючы партызанскаму аэрадрому ў Бягомлі, які дзейнічаў з 

сакавіка 1943 г., з Вялікай зямлёй была наладжана трывалая сувязь. Баі з нямецка-фашысцкімі 

захопнікамі за Бягомль і іншыя населеныя пункты раёна адбываліся на працягу 1943–1944 гг. 

Бягомль быў вызвалены 1 ліпеня 1944 г. 

У вызваленні Бягомльскага раёна ўдзельнічалі 277-я стралковая дывізія (ген.-маёр 

С. Т. Гладышаў), 7-я механізаваная брыгада (палк. Л. І. Радзівонаў) 3-га Беларускага фронту; 

партызанская брыгада «Жалязняк» (камандзір І. П. Ціткоў). 

